
REGOLAMENT TA’ IMPLIMENTAZZJONI TAL-KUNSILL (UE) 2022/2476 

tas-16 ta’ Diċembru 2022

li jimplimenta r-Regolament (UE) Nru 269/2014 dwar miżuri restrittivi fir-rigward ta’ azzjonijiet li 
jdgħajfu jew jheddu l-integrità territorjali, is-sovranità u l-indipendenza tal-Ukrajna 

MT Il-Ġurnal Uffiċjali tal-Unjoni Ewropea L 322 I/318 16.12.2022  

IL-KUNSILL TAL-UNJONI EWROPEA,

Wara li kkunsidra t-Trattat dwar il-Funzjonament tal-Unjoni Ewropea,

Wara li kkunsidra r-Regolament tal-Kunsill (UE) Nru 269/2014 tas-17 ta’ Marzu 2014 dwar miżuri 

restrittivi fir-rigward ta’ azzjonijiet li jdgħajfu jew jheddu l-integrità territorjali, is-sovranità u l-

indipendenza tal-Ukrajna1, u b’mod partikolari l-Artikolu 14(1) tiegħu,

Wara li kkunsidra l-proposta mir-Rappreżentant Għoli tal-Unjoni għall-Affarijiet Barranin u l-

Politika ta’ Sigurtà,

1 ĠU L 78, 17.3.2014, p. 6.

Billi:

(1) Fis-17 ta’ Marzu 2014, il-Kunsill adotta r-Regolament (UE) Nru 269/2014.

(2) L-Unjoni għadha soda fl-appoġġ tagħha għas-sovranità u l-integrità territorjali tal-Ukrajna.

(3) Fil-konklużjonijiet tiegħu tal-20 u l-21 ta’ Ottubru 2022, il-Kunsill Ewropew ikkundanna 

bl-aktar mod qawwi possibbli l-attakki indiskriminati Russi bil-missili u d-droni mmirati 

lejn persuni ċivili u oġġetti u infrastruttura ċivili fi Kiev u fl-Ukrajna kollha. Filwaqt li 

fakkar fid-dikjarazzjoni tat-30 ta’ Settembru 2022, u f’konformità mar-Riżoluzzjoni tal-

Assemblea Ġenerali tan-Nazzjonijiet Uniti tat-12 ta’ Ottubru 2022, il-Kunsill Ewropew 

tenna wkoll il-kundanna inekwivoka u r-rifjut sod tiegħu tal-annessjoni illegali mir-Russja 

tar-reġjuni Ukreni ta’ Donetsk, Luhansk, Zaporizhzhia u Kherson u, bħal fil-każ tal-

Krimea u Sevastopol, l-Unjoni qatt mhi ser tirrikonoxxi din l-annessjoni illegali. Il-Kunsill 

Ewropew iddikjara li d-deċiżjonijiet unilaterali tar-Russja jiksru deliberatament il-Karta 

tan-Nazzjonijiet Uniti u jinjoraw b’mod sfaċċat l-ordni internazzjonali bbażat fuq ir-regoli,

u l-Unjoni tinsab lesta li tkompli ssaħħaħ il-miżuri restrittivi tagħha kontra r-Russja.

(4) Fid-dawl tal-gravità tas-sitwazzjoni, il-Kunsill iqis li jenħtieġ li jiżdiedu 141 persuna u 49

entità responsabbli għal azzjonijiet li jdgħajfu jew jheddu l-integrità territorjali, is-

sovranità u l-indipendenza tal-Ukrajna mal-lista ta’ persuni, entitajiet u korpi soġġetti għal 

miżuri restrittivi kif tinsab fl-Anness I għar-Regolament (UE) Nru 269/2014.

(5) Għalhekk, jenħtieġ li l-Anness I għar-Regolament (UE) Nru 269/2014 jiġi emendat skont 

dan,

ADOTTA DAN IR-REGOLAMENT:

Artikolu 1

L-Anness I għar-Regolament (UE) 269/2014 huwa emendat f’konformità mal-Anness għal dan ir-

Regolament.

Artikolu 2

Dan ir-Regolament għandu jidħol fis-seħħ fid-data tal-pubblikazzjoni tiegħu f’Il-Ġurnal Uffiċjali 

tal-Unjoni Ewropea.

Dan ir-Regolament għandu jorbot fl-intier tiegħu u japplika direttament fl-Istati Membri kollha.

Magħmul fi Brussell, is-16 ta’ Diċembru 2022.

Għall-Kunsill

Il-President

M. BEK

	Regolament ta’ Implimentazzjoni tal-Kunsill (UE) 2022/2476 tas-16 ta’ Diċembru 2022 li jimplimenta r-Regolament (UE) Nru 269/2014 dwar miżuri restrittivi fir-rigward ta’ azzjonijiet li jdgħajfu jew jheddu l-integrità territorjali, is-sovranità u l-indipendenza tal-Ukrajna 

